
Netfang: tomasgunn@simnet.is

Reykjavík, 17. apríl 2002.
Bæjarstjóm Akureyrar, 
Borgarstjóm Reykjavíkur, 
Alþingi Islendinga,
F orsætisráðuneytið, 
Iðnaðarráðimeytið, 
Umhverfisráðuneytið og 
Landsvirkjun.

Alþingi 
Erindi nr.Þ 12 

komudagur 28. S. 2  ÖÖ 2

Um stjórnarhætti tengda undirbúningi og 
lagasetningu v. Kárahnjúkavirkjunar.

Virðulegu opinberu aðilar.
Ég visa til bréfs míns til ykkar, dags. 27. 2 2002, en í því voru þessar 

meginfyrirspurnir vegna Kárahnjúkavirkjunar nánar reifaðar:
A. Hvaða lögfræðilegar greinargerðir liggja fyrir um lögmæti 

virkjunarinnar?
B. Hvaða forsendur eru til grundvallar meintri rekstrarhagkvæmni 

virkjunar?
C. Hvaða möt og álit sjálfstæðra kunnáttumanna liggja fyrír um 

framkvæmdina og reksturinn?

Ég skrifa ykkur nú, vegna þess að tíðindi hafa gerst í málinu, sem varða 
stjómarhætti íslendinga og þeirra tveggja sveitarfélaga, sem sérstaklega tengjast 
málinu, sem sagt þau tíðindi að svar hefur borist frá einum viðtakendanna, 
Akureyrarbæ.

Ég tel mér skylt að þakka svarbréfíð, sem er dagsett 15. apríl 2002, og er 
undirritað af Kristjáni Þór Júlíussyni, bæjarstjóra, og geri það hér með.

Hlýt einnig að taka fram, sem öllum má vera ljóst, sem lesa bréfíð, að það svarar 
ekki fyrirspumum minum að nokkru leyti, en í því er vísað á vefsíðu Landsvirkjunar 
vegna Kárahnjúkavirkjunar, www. karahniukar. is. Þá hef ég einnig i dag litið á 
vefsíðuna, ef ske kynni, að þar hefði eitthvað bæst við síðan Alþingi íjallaði um málið 
með leynd. Svo var ekki og þar voru heldur ekki gögn um þau atriði, sem spurst var 
fyrir um.

Hjálagt fylgir ljósrit af ofan greindu svarbréfí Akureyrarbæjar, dags. 15.4. 2002..

Afrit send: Embætti forseta íslands, Ritstjómum DV, Fréttablaðsins, og 
Morgunblaðsins og fréttastofum Hljóðvarps og Sjónvarps RUV og Stöðvar 2 og 
Bylgjunnar.

einnig við Bæjarstjóm Akureyrar og Borgarstjóm Reykjavíkur að 
bæjarstjómarmönnum á Akureyri og borgarfulltrúum verði kynnt efni bréfsins, þar 
sem Ríkissjóður, Borgarsjóður Reykjavikur og Bæjarsjóður Akureyrar eru 
ábyrgðaraðilar að rekstri Landsvirkjunar, skv. 1. gr. 1. nr. 42/1983 um Landsvirkjun.

Tómas Gunnarsson, lögfr.

P.S. Óskað er eftir við Alþingi, að alþingismönnum verði kynnt efni þessa bréfs,

LM01 Akureyrarbær
Bcejarstjóri

Tómas Gunnarsson, lögfr. 
Suðurlandsbraut 6, 6. hæð 
108 REYKJAVÍK

Akureyri, 15. apríl 2002 
Tilvísun: 2001060057/ 15-001; /

Efni: Varðar fyrirspurnir yðar vegna Kárahnjúkavirkjunar.

Svo sem yður mun kunnugt þá hafa farið fram meiri og víðtækari athuganir og rannsóknir til 
undirbúnings ofangreindra framkvæmda en önnur dæmi eru um hér á landi. I bréfi yðar, dags. 
27. febrúar 2002 er spurt um atriði sem m.a.er fjallað um i skýrslu Landsvirkjunar um mat á 
umhverfisáhrifum Kárahnjúkavirkjunar, dags. i mai 2001. Skipulagsstofnun tók skýrslu 
þessa til umfjöllunar og felldi úrskurð i málinu 1. ágúst 2001. Landsvirkjun kærði úrskurðinn 
til umhverfisráðherra með stjómsýslukæru, dags. 4. september 2001 og fylgdu henni frekari 
gögn dags. 12. október sama ár.
Umhverfisráðherra úrskurðaði í málinu 20. desember 2001. Alþingi samþykkti lög um 
virkjunina 8. apríl 2002.

Vísað er til ofangreindra gagna sem öll eru aðgengileg á vefhum www.karahnjukar.is 
varðandi svör við fyrirspum yðar.

Með kveðju,

Akureyrarbær • Geislagata 9 • 600 Akureyri • Kt. 410169-6229 • Sími: 460 1000 • Fax: 460 1001 • www akureyri.is

http://www.karahnjukar.is


1 ó m as  L riinnarsson  iögtr.
Kc. 240937-7199 ■ Vsk. 18322 

Suðurlandsbraut 6 • 6. hæð • 108 Reykjavík 
Sími og fax: 588-0088 

Netfang: tomasgunn@simnet.is

Reykjavík, 7. apríl 2002.
Forseti íslands, hr. Ólafur Ragnar Grímsson,
Staðastað,
Sóleyjargötu 1,
101 Reykjavík.

Krafa um ítarlega athugun á því hvort lagafrumvarp, sem ráðgert er að 
afgreiða á Alþingi um heimild til stórvirkjunar við Kárahnjúka, hafi 
hlotið stjórnskipulega réttan undirbúning og meðferð áður en forseti 
íslands staðfestir frumvarpið sem log.

Virðulegi forseti.
Síðasta föstudag lauk á Alþingi þriðju umræðu um lagafrumvarp Ríkisstjómarínnar, um 

heimild til stórvirkjunar við Kárahnjúka á Austurlandsöræfum. Var jafhfiramt upplýst að stefnt 
yrði að síðustu atkvæðagreiðslu um frumvarpið á Alþingi á morgun, mánudag. Þvi er að vænta 
að frumvarpið verði fljótlega lagt fyrir þig, virðulegi forseti, til staðfestingar, samkvæmt 2. og 
16. gr. stjómarskrárinnar nr. 33/1944.

Almennar ástæður til að draga í efa vönduð og traust vinnubrögð iagasetningar- 
valdhafanna beggja eru til staðar. Borið hefur við að íslensk lög hafa ekki verið talin standast 
stjómarskrá og eða meginreglur alþjóðasamþykkta, sem ísland hefur staðfest. Um það vitna 
nokkrar niðurstöður Hæstaréttar íslands og alþjóðlegra stofnana, sem til hefur verið leitað.

Eins hafa islenskir valdhafar talið óþarfit að nota úrræði, sem stjómarskráin heimilar til að 
rannsaka mál, veita opinberum aðilum virkt aðhald og ganga úr skugga um eða tryggja vandaða 
löggjafar- og stjómarhætti. Aldrei i sögu lýðveldisins hefur verið skipuð rannsóknamefhd 
samkvæmt 39. gr. stjómarskrárinnar, aldrei borin fram vantrausttillaga á ráðherra, þótt 
ríkisstjómir skuli vera þingbundnar, skv. 2. gr. stjómarskrárinnar, og aldrei hefur forseti 
lýðveldisins synjað um staðfestingu lagafrumvarps samkv. 26. gr. stjómarskrárinnar. Tilvitnuð 
stjómarskrárákvæði eru að formi til heimildarákvæði, en líta verður svo á að valdhöfum sé skylt 
að beita þeim þegar upp koma rökstuddar efasemdir um að réttilega hafí verið að málum staðið, 
og er það gert fremur í hundraða en tugatali í réttarríkjum um allan heim. I þessari skyldu 
valdhafanna til að beita greindum stjómarskrárákvæðum þegar við á, felst i öllu falli skylda til að 
athuga mál og ganga úr skugga um að réttra aðferða hafí verið gætt í hvívetna.

Sérstakar ástæður til að kanna rækilega undirbúning Kárahnjúkavirkjunar og gerð 
lagafrumvarpsins eru margar, en þessar skulu nefndar sérstaklega:

1. Viðurkennt er að mikið rask og mikil náttúmspjöll fylgja óhjákvæmilega gerð 
virkjunarínnar, sem spillir stærstu ósnortnu víðemum Vestur -  Evrópu. Að auki getur 
jarðvegsrof á um 60 kílómetra bökkum ráðgerðs Hálslóns, en i þvi getur vatnshæð 
sveiflast upp og niður um 70 metra vegna reksturs virkjunarinnar, valdið miklum ryk- og 
jarðvegsmekki yfír Austurlandsöræfum og víðar. Mengunarmökkurinn gæti reynst 
skaðlegur gróðri og dýralífi, einnig mönnum, ef marka má sérfræðinga.

2. Rekstrarforsendum Kárahnjúkavirkjunar hefur verið leynt. Læt nægja að vísa til 
yfírlýsingar Ögmundar Jónassonar, alþm. og þingflokksformanns, 26. febrúar 2002, um 
að Iðnaðamefnd Alþingis fjallaði um ráðgert raforkuverð frá virkjuninni sem 
trúnaðarmál. Leyndinni hefur ekki verið létt af, þrátt fyrir upphlaup Norsk Hydro.

3. Ástæða er til að ætla að ekki hafi verið kannað með vönduðum hætti hvemig virkjunin og 
ráðgerður rekstur hennar og álvers i Reyðarfirði samrýmist ákvæðum stjómarskrár-, 
alþjóðasamþykkta og laga, sem geta tekið til virkjunarinnar og álversins.
Umhverfísráðherra hefur gefíð Reyðaráli hf., einu sér, fyrirheit um sérstakan 

mengunarkvóta. Mikilsverðum náttúrugæðum er ráðgert að spilla i þágu rekstraraðila 
virkjunar og álvers án nokkurra ákvæða um bætur eða endurgjald. Fjölmargir aðilar, sem 
ætla má, að verði fyrir tjóni og eða raski við ár, sem breytast vegna virkjunarinnar, hafa ekki

(snú)

verið spurðir eða þeim kynnt áformin ítarlega. Eignar- og ábyrgðaraðilar sameignarfélagsins 
Landsvirkjunar, sem ætlað er að reisa og reka virkjunina, það er Reykjavíkurborg, með um 

45% hlut og Akureyrarbær með um 5% hlut, hafa ekki gert formlega samþykkt um 
framkvæmdina, enda ekki vitað til að þeim hafí verið kynnt áformin ítarlega. 
Umhverfísráðherra, hefur með úrskurði, dags. 20. des. 2001, tekið fram fyrir hendur 
virkjunaraðilans, Landsvirkjunar sf., breytt umtalsvert forsendum virkjunarinnar, og hefur, 
vanhæfur af ýmsum ástæðum, gengið fram hjá Skipulagsstofhun ríkisins með þessa “nýju 
virkjun” þvert á ákvæði laga um mat á umhverfísáhrifum nr. 106/2000. Urskurður 
Skipulagsstofnunar ríkisins, dags. 1. ágúst 2001, hafnaði tillögu að umhverfísmati 
Landsvirkjunar, en Skipulagsstofnunin fékk aldrei til umfjöllunar breyttar virkjimarforsendur, 
sem umhverfisráðherra gerði. í stuttu máli. Engin sjálfstæð lögfræðiálit, sem réttlæta gerð 
virkjunarinnar, hafa fengist kynnt almenningi.
4. Engin möt eða álit sjálfstæðra, faglegra, sérfræðinga um öryggi einstakra þátta 

virkjunarinnar og þeirra, sem næst henni verða, hafa fengist kynnt þrátt fyrir ítrekaðar 
óskir þar um. Margar ábendingar sérfræðinga um varhugaverð og á stundum 
stórháskaleg atriði komu fram á fjórum fundum Landvemdar á sl. vori, sem opnir vom 
almenningi.

5. Fyrir liggur að ekki er á þessari stundu neinn álitlegur rekstraraðili að ráðgerðu álveri 
þannig að ekki hindra þröngir tímafrestir að mál séu athuguð rækilega nú. En allan 
ferilinn að vmdirbúningi virkjunarinnar og gerð og meðferð lagafrumvarpsins fram til 22. 
mars 2002 voru þeim mörgu, sem unnu að verkinu, settar mjög þröngar tímaskorður, 
vegna ætlaðra skuldbindinga við Norsk Hydro, sem svo hefur sjálft ekki treyst sér til að 
standa við sínar viljayfirlýsingar. Raunar liggur ekki fyrir skuldbindandi afhálfuNorsk 
Hydro hvort og þá með hvaða skilmálum þeir vilja eiga aðild að ráðgerðu álveri.

6. Fyrir Héraðsdómi Reykjavíkur er nú rekið dómsmál af Atla Gíslasyni, hrl., og fleirum, 
þar sem tekist er á um lögmæti ráðgerðra framkvæmda.

Vegna þess að vemd stærstu náttúruauðæva íslands er ekki einkamál íslendinga og vegna 
þess hve fimamikil röskun fylgir byggingu og rekstri virkjunarinnar er eðlilegt að fá 
umsagnir sérfræðinga, ekki aðeins innlendra, heldur einnig erlendra, um vandasömustu 
ákvörðunaratriði.

Iðnaðarráðherra eða hveijum öðmm ráðherra, sem kann að leggja lagafrumvarpið um 
Kárahnjúkavirkjun fyrir forseta íslands til staðfestingar, ætti að reynast létt verk að láta 
glögg og ítarleg staðfestingargögn í té, hafi löglega og réttilega verið staðið að öllum 
þáttum málsins til þessa. Og væntanlega verður það almenningi jafnauðvelt að sækja 
ljósrit af gögnunum á skrifstofu forseta íslands, í öllu falli traustar og glöggar skýringar á 
þvi hvers vegna gögnin fást ekki, ef til þess kemur.

Virðingarfyllst,

Tómas Gunnarsson, lögfr.

P.s. Óskað er skriflegrar staðfestingar skrifstofu forseta íslands á móttöku erindis þessa.
Afrit send Alþingi með ósk um að alþingismönnum verði kynnt erindi þetta, iðnaðarráðherra, 
umhverfísráðherra, Borgarstjóm Reykjavíkur, Bæjarstjóm Akureyrar og Landvemd með ósk um 
birtingu erindisins á vefsiðu samtakanna. Afrit einnig send ritstjómum DV, Fréttablaðsins og 
Morgunblaðsins og fréttastofum Hljóðvarps Ríkisútvarpsins, Rikissjónvarpsins og Stöðvar 2.

Reykjavík, 27. 2. 2002.
Alþingi íslendinga,
Borgarstjóm Reykjavíkur,
Bæjarstjóm Akureyrar,
Forsætisráðnneytið,
Iðnaðarráðuneytið,
Umhverfisráðimeytið og 
Landsvirkjun.

Fyrirspumir vegna Kárahnjúkavirkjunar:
A. Hvaða lögfræðilegar greingargeíðir liggja fyrir um Iögmæti virkjunarinnar?
B. Hvaða forsendur eru til grundvallar meintri rekstrarhagkvæmni virkjunar?
C. Hvaða möt og álit sjálfstæðra kunnáttumanna liggja íyrir um framkvæmdina og 
reksturinn?

Virðulegu opinberu aðilar.

Oft hef ég leitað til opinbera aðila og óskað lögfræðilegra greinargerða um lögmæti allra 
meginþátta Kárahnjúkavirkjunar og álvers í Reyðarfrði og upplýsinga um rekstrarforsendur 
virkjunarinnar, en hef ekki fengið svör og spyr því enn.

Lögfræðilegu atriðin, sem mér virðist skylt að kanna ítarlega af óhlutdrægum 
kunnáttumönnum varða til að mynda innlend og alþjóðleg ákvæði, sem íslendingar hafa 
staðfest, um mengun og jarðrask, ákvæði í stjómarskrá um jöfiiuð borgara, svo sem með 
tilliti til skatta og aðflutningsgjalda, orkuverðs og til þegar gefíns fyrirheits 
Umhverfisráðuneytis um sérstakan mengunarkvóta til Reyðaráls, hvort bygging og rekstur 
virkjunarixmar samrýmist lögum um Landsvirkjun nr. 42/1983, (13. gr.). Einnig hvemig 
breytingar á vatnsfollum geta spillt stórlega réttindum þeirra, sem eiga land að vatnsfolliun, 
sem virkj unarframkvæmdir og rekstur hafa áhrif á.

Rekstrarlegu forsendurnar varða allar rekstrarlegar forsendur virkjunarinnar sjálfrar, bæði í 
farsælum rekstri en einnig við sérstakar aðstæður, sem gæti komið til, svo sem jarðskjálfta og 
eldgos og fleira. En einnig hvemig brugðist verðin- við mögulegum alvarlegum afleiðingum 
virkjunarinnar, svo sem uppblástri úr uppistöðulóni vnkjunarinnar og öðrum veigamiklum 
þáttum, sem lítt hafa verið rannsakaðir, ég nefni mögulegar breytingar á lífskilyrðum í 
Héraðsflóa.

Alita og mata sjálfstæðra kunnáttumanna um alla veigamestu þættina í byggingu og rekstri 
Noralverkefnisins, (virkjun, álver, línur, höfn og fleira) er óhjákvæmilegt að afla til að 
uppfylla kröfur um vandaða stjómarhætti í réttanríki. Hér er auðvitað ekki átt við aðila, sem 
geta haft stjómmáialegan eða verulegan efhahagslegan ávinning af byggingu og rekstri 
Noralfyrirtækjanna.

Virðingarfyllst,

Tómas Gunnarsson/lögfr.

Afritsend: Ritstjómum DV, Fréttablaðsins og-Morgunbiaðsins og fréttastofum Hjóðvarps og- 
Sjónvarps RUV og Stöðvar 2 og Bylgjunnar.

P. S. Óskað er eftir við Alþingi að alþingismönnum verði kynnt efiii þessa bréfs, einnig við 
Borgarstjóm Reykjavikur og Bæjarstjóm Akureyrar að borgarfulltrúum og bæjarstjómar- 
mönnum á Akureyri verði kynnt efrti bréfsins þar sem Rlkissjóður, Borgarsjóöur Keykjavíkur 
og Bæjarsjóður Akureyrar eru ábyrgðaraðilar á rekstri Landsvirkjunar skv. ákv. 1. gr. laga nr. 
42/1983 nm Landsvirkjun.


